
Che bandia da tuto el mondo

     In sta tavola in sto logo

     Co un filosofo de fondo

     Verità pol farse logo.

Quel bel cuor fato de pasta

     Spalanchelo Consegier

     Zà lo so ch'el ve contrasta

     Coi doveri del mestier.

Sìene d'argine a l'urgenza

     Del bisogno militar

     Qualche drama de clemenza

     Nel dirito feghe entrar.

Che zà presto da sta note

     Un bel zorno spunterà

     E a le barbare so grote

     I nemici tornerà.

